
లును, కాలాగురుకురంగనాభికర్పూరగంధసారనీహారవాఃపూరంబులవలపులను, వానితోడం గలహించు మహిసాక్షిగుగ్గులుధూపధూమంబుల కమ్మదనంబును, గూడి భోజనాగారగవాక్షమార్గంబుల వెడలి కాశికానగరఘంటావీథులం బౌరజననాసికాపుటకుటీరంబులకుఁ గుటుంబకంబులుగా మిరియంబుపెరిమయుఁ, బసుపుపసయు, శొంఠిసొబగు, నావఠేవయు, జెందుప్పుచేఁగయుఁ, కరాంబువుమవ్వంబును, బిప్పలియొప్పును, నల్లంబు, మొల్లంబును, జింతగ్రొజురజ్జును, బేలపిండిమెండును, నిప్పపూమొగ్గల యగ్గలికయు, పెన్నాటకంబునుం గలిగి యొక్కొక్కమఱియుఁ దనకుఁదాన నులివేఁడికట్టావితో నావిర్భవించిన.

	సీ.	
తరుణకంకోలపాదపపల్లవముచాయ

        ఠవణించుజడలజూటంబు ముడిచి

హైమంబు లైనరుద్రాక్షకుండలములు

        శ్రవణపార్శ్వములందు సంతరించి

నిర్నాభిబిలముగా నెఱి వీఁగుబొజ్జపై

        సలిలకాషాయవస్త్రము ధరించి

యాపాదమస్తకం బఖిలాంగకంబుల

        నవ్యభస్మోద్ధూళనంబు సేసి



	 







	తే.	
పాశుపతదీక్ష రూపంబు పడసినట్లు

శాంతి పుంభావ మొందినసౌష్ఠవమున

బంతినడిమికి నేతెంచి భవనభర్త

తపసులకు భక్తి నన్నంబు దారవోసె.

	వ.	
అంత.

		 ఈ పేజీలో చివరి మార్పు 8 సెప్టెంబరు 2020న 21:11కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

